
GOUVENE HOCHUL ANONSE DEVLOPMAN TRANSFORMATIF KI KOUTE 1.2
MILYA DOLA POU KREYE 2,400 KAY ABODAB, KLINIK MEDIKAL, ESPAS KI
VANN AN DETAY NAN LES NEW YORK

Inogirasyon premye faz redeviopman nan Sant Devlopmantal Brooklyn lan Ki
koute 373 milyon dola sou pye kounye a, li pral kreye préske 600 kay abodab

Devlopman kominote ki gen plizyé faz la fe pati Inisyativ Brooklyn Vital eta a pou
adrese disparite ekonomik nan East New York

Reprezantasyon grafik yo disponib isit la

Gouvéneé Kathy Hochul te anonse jodi a ke konstriksyon te kbmanse pou redevlopman
transfomatif ki koute 1.2 milya dola nan ansyen pwopriyete Sant Devlopmantal Brooklyn
(Brooklyn Developmental Center) lan ki mezire 11 ekta nan katye East New York nan
Brooklyn lan. Premye faz ki koute 373 milyon dola a pral kreye 576 kay abodab, yon
nouvo Klinik medikal pou pasyan ekstén ki mezire 15,000 pye kare, ak 7,000 pye kare
espas pou vann an detay nan premye etaj la. Yon fwa li fini, tout devlopman an, ke yo
rele Alafia, pral finalman kreye plis pase 2,400 kay abodab nan yon katye ki favorab pou
pyeton ak espas Ilwazi ak akse ak resous kominoté ki ankouraje sante ak byennét.
Alafia fé pati Inisyativ Brooklyn Vital (Vital Brooklyn Initiative) Eta a k ap abode disparite
sosyal, ekonomik ak sante kwonik nan kominote Brooklyn ki gen gwo bezwen yo.

"Nou pa sélman bati lojman pou moun ki nan East New York, n ap envesti nan yon
kominote pou jenerasyon Nouyoke yo ka fleri ak pwospere", Gouvéne Hochul te
deklare. "Le yo kreye 2,400 nouvo bon jan kalite kay ak elaji akse ak sevis sosyal ak
swen sante, Alafia pral fé katye sa a vin yon kote ki pi abodab, plis enklizif ak pi an
sante pou viv. Envestisman ki vreman transfomatif sa a pral mete nou sou wout pou n
repare fisi sosyetal la nan sistem nan pou asire tout Nouyoke yo gen chans pou yo
pwospere."

An 2018, Empire State Development, an kolaborasyon Biwo Renouvelman Kay ak
Kominote (Homes and Community Renewal, HCR) nan Eta New York la, te egzije
pwopozisyon pou pote yon devlopman modeén, pou itilizasyon miltip ki oryante sou
byennet nan kanpis Sant Devlopmantal Brooklyn lan nan zon Spring Creek nan East
New York. Ekip devlopman ki genyen an gen ladan Apex Building Company, L+M

Development Partners, Services for UnderServed ak RiseBoro Community Partnership.
Dattner Architects te devlope plan prensipal pou sit la.

Finalman, re-deviopman BDC an jeneral la, ke yo rele Alafia, pral konstwi an faz separe
epi yo pral kreye apepre 2,400 apatman abodab ak Iot itilizasyon miks sou yon kanpis ki
favorab pou pyeton ak espas ouvServices for kii fet pa SCAPE Landscape Architecture.

Premye faz redevlopman an pral gen ladan | nouvo konstriksyon yon bilding 15 etaj ki
gen 452 apatman ak yon bilding sis etaj ki gen 124 apatman. Bilding 15 etaj la gen
ladan de tou ki konekte pa yon antre komen ak yon klinik medikal ki mezire 15,000 pye
kare nan premye tou ak 7,800 pye kare espas pou vann an detay nan dezyem tou a.

One Brooklyn Health pral opere yon etablisman medikal pou pasyan eksten ki pral
genyen swen prensipal ak yon seri sevis espesyal pou adrese bezwen rezidan yo nan
Alafia ak kominote ki antoure a. Yo prevwa espas komesyal la pou loje senk lokate
komesyal ak objektif pou atire ti biznis lokal k ap sévi nan katye a.

Gen 48 apatman ki rezeve pou moun ki gen pwoblem sante mantal ki pral gen akse ak
shvansyon pou lokasyon ak sevis ki finanse atravé Inisyativ Lojman Sipevize Empire
State la (Empire State Supportive Housing Initiative, ESSHI) la epi ki administre pa
Biwo Sante Mantal (Office of Mental Health, OMH) Eta New York la. Yo pral rezeve 88
lojman sipo anplis pou moun ki gen andikap entelektyel oswa andikap devlopmantal ki
pral benefisye sibvansyon pou lokasyon ak sévis ki finanse pa Biwo pou Moun Ki Gen
Andikap Devlopmantal (Office for People with Developmental Disabilities, OPWDD) Eta
New York la. Founisé sévis pou 136 lojman sip0 yo se Services for the UnderServed
(S:US).

Toulede bilding nan faz inisyal la fet pou satisfé nom konsepsyon Kay Pasif la epi yo
pral itilize yon sistem ponp témik jewotemik bouk femen pou chofaj ak refwadisman ki
efikas an enéji. Pral genyen tou yon sistém sole sou twati a ki pral konvéti enéji sole an
elektrisite ak yon sistem rekiperasyon chale dlo ize SHARC ki sévi ak eneji ki soti nan
dlo ize pou chofaj, refwadisman ak dlo cho.

Rezidan yo pral gen aksé gratis ak koneksyon wo debi ki gen gwo vites ak sevis sekirite
24 sou 24 epi 7 jou sou 7. Lot ekipman rezidansyel yo pral gen ladan sal lesiv, sal
bisiklét, ak espas Iwazi.

Finansman Eta pou premye faz la gen ladan 38.1 milyon dola nan obligasyon pémanan
ki gen egzanpsyon fiskal, Kredi Enpo Federal sou Lojman pou Moun ki Gen Revni Ba ki
pral jenere 117.8 milyon dola nan fon pwop, ak 174.9 milyon dola nan sibvansyon ki soti
nan Biwo Renouvelman Kay ak Kominote (Homes and Community Renewal, HCR) Eta
New York. Otorite Rechech ak Devlopman Enéji Eta New York (New York State Energy
Research and Development Authority, NYSERDA) pral bay apeprée 450,000 dola epi
pwojé a elijib tou pou aplike pou finansman NYSERDA pou enstalasyon solé a atrave
pwogram Avantaj pou Lojman Abodab Miltifamilyal NY-Sun lan Anplis de sa, pwojé a
sipoze kalifye pou Kredi Enpo Solé ak Jewotémik ki pral jenere 670,000 dola nan fon



pwop. OMH ap bay 1,200,000 dola chak ane pou finanse depans fonksyonman 48 inite
ESSHI yo, ansanm ak 430,000 dola nan yon Sibvansyon Devlopman Pwogram pou
kouvri kék depans pou kdomanse. Yo ap bay plis finansman atraveé yon melanj sous
prive.

Alafia konplete plan global Gouvené Hochul la pou fé lojman pi abodab, ekitab, ak
estab. Nan Bidjé Eta Ane Fiskal 2023 a, Gouvéené a te prezante ak reyisi jwenn yon
nouvo plan lojman konplé sou senk ane k ap koute 25 milya dola ki pral ogmante rezev
lojman an gras a kreyasyon oswa prezévasyon 100,000 kay bon mache nan New York,
sa gen ladan 10,000 avek sévis sipo pou popilasyon frajil yo, plis elektrifikasyon yon ot
50,000 kay. Gouvené Hochul ak Majistra Eric Adams te anonse inogirasyon Logan
Fountain, yon pwoje itilizasyon miks tou nan East New York ki pral genyen 174 lojman
abodab pémanan, yon abri ak kay pou 169 Nouyoke k ap eksperimante sitiyasyon
sanzabiri, ak plis pase 7,600 pye kare espas pou vann an detay.

RuthAnne Visnauskas, ki se Komisé Renouvélman Kay ak Kominote (Homes and
Community Renewal, HCR) nan Eta New York, te deklare, "Redeviopman
pwopriyete Sant Devlopmantal Brooklyn lan se yon opotinite inik pou konstwi yon
kominote lojman abodab ki enklizif, dirab, ak aktif ki pral amelyore rezilta sante yo epi
elaji opotinite pou plizyé milye Nouyoke k ap viv nan Brooklyn Santral. Nou kontan anpi
pou mou anonse komansman konstriksyon nan premye faz 373 milyon dola nan kad
yon pwojé k ap koute 1.2 milya ki pral gen yon enpak sibstansyel sou lavi pwochen
rezidan yo ak tout katye East New York la. Ak sévis sipo yo, yon Kklinik sante, Wi-Fi
gratis, itilizasyon eneji pwop, espas pou vann an detay, ak lwaye abodab, sa se vreman
yon apwoch konple pou pwodui lojman ki pi abodab epi anrichi kominote nou sévi yo."

Prezidan, Direkte Egzekitif Jeneral ak Komisé Empire State Development lan,
Hope Knight, te deklare, "Alafia se denye egzanp angajman Gouvéné Hochul pou elaji
opotinite ekonomik pou tout Nouyokeé yo atrave envestisman estratejik nan lojman
abodab. Rive posib gras ak Inisyativ Brooklyn Vital la, redeviopman Sant Deviopmantal
Brooklyn lan pral revitalize Brooklyn Santral la nan bati yon kominote ki an sante,
abodab, ak vibran pou jenerasyon k ap vini yo."

Prezidan ak Direkté Egzekitif Jeneral Otorite Rechech ak Devlopman Enéji Eta
New York la, Doreen M. Harris, te deklare, "Pwojé sa a reflete angajman Gouvéné
Hochul pran pou asire ke Nouyoke yo ki pa jwenn ase sevis atrave eta a gen akse
ekitab ak abodab ak kay ki efikas an eneji kbm yon pati nan objektif li pou devlope 2
milyon kay ki favorab pou klima an 2030. Aveék itilizasyon teknoloji ponp chalé
jewotemik ak elektrisite soti nan eneji sole renouvlab, 1é yo fini, Devlopman Alafia a pral
bay espas pou moun viv ki pwop ak rezistan pou rezidan yo nan katye East New York
nan Brooklyn epi ede revitalize kominote a an jeneral.”

Dokte Ann Sullivan, ki se Komisé Biwo Sante Mantal nan Eta New York, te
deklare, "Apatman lojman sipo ki enkli nan redevlopman Sant Deviopmantal Brooklyn
lan pral bay moun k ap viv ak maladi mantal kay ki an sekirite epi ki estab ak sévis yo
bezwen pou viv aveék sikseé nan pwop kominote pa yo. Angajman Gouvené Hochul pran

pou lojman sipo ak swen sante mantal se ede plizyé milye Nouyoke viv yon vi ki pi
ansante ak plis endepandan”.

Prezidan ak Direkte Egzekitif Jeneral Otorite Dotwa Eta New York la, Reuben
McDaniel te deklare, "DASNY fyé pou | sipote yon pwojé enpotan ki pral benefisye
kominote Brooklyn la pou anpil tan alavni. Anba lidéchip Gouvéne Hochul, n ap travay
pou envesti nan Brooklyn ak pou revitalize kominote yo atrave Eta New York."

Komisé Biwo pou Moun Ki Gen Andikap Devlopmantal nan Eta New York lala,
Kerry Neifeld, te deklare, "Gouvéné Hochul kontinye bay Nouyoke k ap viv ak andikap
devlopmantal yo priyorite ak opsyon lojman sipo epi ki enklizif ki anrichi kominote yo ak
amelyore lavi anpil moun. Li espesyalman apwopriye pou yo bati 88 apatman yo pou
moun ki gen andikap deviopmantal yo sou sit yon ansyen enstitisyon, Sant
Devlopmantal Brooklyn lan, paske femti li a te pami 19 16t nan mouvman OPWDD a nan
direksyon ogmantasyon lavi kominoté a. Mwen paka tann transfomasyon li pou pémet
plis moun reyalize rév yo pou viv poukont yo."

Senaté eta a, Roxanne J. Persaud, te deklare, "Faz 1 nan nouvo devlopman Alafia a

pral kreye preske 500 bél nouvo apatman nan katye a, 132 inite ladan yo se pral lojman
sipo ki nesese anpil. Inisyativ Brooklyn Vital la ap pote gwo transfomasyon nan ansyen

kanpis Sant Devlopmantal Brooklyn lan epi, sa ki pi enpotan, pral toujou gen sévis sou

plas pou Nouyoke vilnerab yo."

Manm Asanble Nikki Lucas te deklare, "Devlopman Alafia a se yon etap enpotan pou
kominote nou an. Nou bezwen lojman abodab ak yon Sant Medikal adisyonel yon fason
dezespere. Mwen pa ka tann pou m travay ak devlopé yo ak biwo Gouvéné a sou
patenarya kominoté sa a, komanse ak inogirasyon jodi a ak atrave tout faz pre ak apre
konstriksyon an. Objektif yo ta dwe gen ladan opotinite travay garanti pou manm
kominote a ak sekirize apatman pou manm ki ap viv kounye a nan 60em Distri Asanble
a. Anplis de sa, mwen pa ka tann pou travay ansanm pou prepare kominote a pou
pwosesis aplikasyon an pou asire rezidan yo nan distri a anrejistre ak edike sou
pwosesis la pou yo kapab pwofite opotinite yo genyen pou anplwa ak lojman.”

Prezidan Minisipalite Brooklyn lan, Antonio Reynoso, te deklare, "Yon ot fwa anko,
East New York ap ogmante kominote Brooklyn pa yo a, sa k ap kreye plizyé santén kay
abodab, sevis swen sante, ak espas pou vwazen nou yo. Nou bezwen bati nan yon
vites ki pi rapid pou konbat kriz lojman an, pa sélman isit la nan East New York, men
toupatou. Chak katye nan minisipalite nou an bezwen jwe wol pa yo nan leve byennet
sosyal ak ekonomik Brooklyn lan, epi mwen rekonesan anpil deske pwopriyete Sant
Devlopmantal Brooklyn lan ap trase chemen an. Mési a Gouvéené Hochul ak anpil ajans
ak o0ganizasyon ki te mete tet yo ansanm pou rann sa posib."

LaRay Brown, Prezidan ak Direkté Egzekitif Jeneral One Brooklyn Health System,
te deklare, "Lojman ki estab, an sekirite ak abodab ak swen sante aksesib yo lye ak
kreye ekite yon fason entrensek. Nou kontan anpil pou nou patisipe nan reyalizasyon
vizyon Gouvene a."



Dokte Jorge R. Petit, Prezidan ak Direkte Egzekitif Jeneral Services for the
UnderServed, te deklare, "Akay se pa sélman yon bilding. Kay se estabilite, sekirite,
kominote, ak yon sans apatenans. Antanke yon founise sévis pou Nouyoke ki nan
bezwen, li esansyél pou kontinye bay kay ak ankouraje kominote ki an sekirite ki gen
akse ak espas vet ak ekipman kominote ki nesesé yo. Nou kontan deske Alafia pral
pote lojman sipo abodab ak anpil espas vet nan East New York. S:US pa ta ka pi fye
pou li fé pati deviopman revolisyone sa a."

Direkté Egzekitif Jeneral L+M Development Partners la, Lisa Gomez, te deklare,
"Pwoje inogirasyon sa a pral ofri plis pase lojman abodab - li pral fikse estanda pou
fason devlopman lojman alavni nan kominote ki gen gwo bezwen yo ta dwe konstwi, sa
k ap priyorite rezilta sante ak dirabilite nan chak etap. Bati lojman abodab ki fét pou
ankouraje yon vi an sante nan katye ki bezwen li, soti nan materyél konstriksyon yo
itilize yo rive nan sevis yo bay yo, enpotan anpil. Nou rekonesan anve Gouvené Hochul
pou lidechip li sou pwoblem sa a, ak tout patne nou yo k ap ede fée pwoje sa a posib."

Direkté Egzekitif Jeneral Apex Building Group, Lee Brathwaite, te deklare, "Gen
kek fwa nan lavi yon pwoje rive ede transfome yon katye ak lavi moun nan kominote a.
Alafia se youn nan pwojé inik sa yo epi Apex tré fye deske li fe pati li. Pwoje sa a pemet
Apex kontinye akonpli misyon li pou kreye bon jan kalite lojman abodab pandan | ap
kreye yon anviwonman kote moun nan East New York ka viv an sante ak ké kontan.”

Direkté Egzekitif Jeneral RiseBoro Community Partnerships la, Scott Short, te
deklare, "Pandan plis pase 50 ane, RiseBoro te travay avék patné kominote yo,
gouvénman lokal yo ak envestisé prive yo pou ede Nouyoké yo jwenn aksé ak bon jan
kalite lojman abodab kelkeswa kod postal yo. Mwen kontan deske Alafia ka vin yon |0t
egzanp misyon RiseBoro ki santre sou kominote a pou ankouraje katye ki an sante epi
k ap pwospere atrave lojman sipo abodab."

Yarojin Robinson, Direkte Jeneral nan Gwoup Envestisman Iben nan Goldman
Sachs Asset Management, te deklare, "Kreyasyon ak prezevasyon bon jan kalite
lojman abodab se yon prensip kle nan Urban Investment Group la. Nou kontan pou nou
angaje ak yon gwoup patne solid, ke yo defann ak sipo Gouvéné Hochul, paske nou
kwe pwojé a enpotan anpil pou kreye vale ekonomik ak opotinite pou anpil moun nan
kominote East New York la."

Direkté Jeneral Page Travelstead la nan Wells Fargo, te deklare, "Premye faz pwojé
Alafia a pafetman enkopore vizyon revitalizasyon East New York la- yon kote ki gen kay
abodab, swen sante, komés an detay ki oryante anve kominote a, ak espas pou travay
ak lwazi. Kounye a plis pase avan, objektif nou se priyorize envestisman ki elaji
opotinite lojman ak pwoje ki ede bati yon vil pi bon, ki pi dirab pou tout Nouyoke yo. Ak
anpil patne kle, Wells Fargo fye deske li te finanse kreyasyon premye bilding lan, ki gen
ladan | 452 inite lojman abodab, ki pral ede bay yon koneksyon enpotan ak opotinite
ekonomik ak kiltirél ki pral fome kominote vibran pou itilizasyon miks sa a nan Spring
Creek."



Revitalizasyon Brooklyn Santral

Brooklyn Santral ap soufri depi lontan akoz pa gen envestisman ak majinalizasyon ki
nui byennet rezidan li yo. Rezidan yo eksperimante to pwoblem sante ki pi elve; aksé
limite ak manje ki an sante oswa opotinite pou aktivite fizik; ak to vyolans ak krim elve.
Brooklyn Santral afekte tou ak gwo disparite ekonomik akoz chomaj, nivo povrete elve
ak akse ensifizan pou bon jan kalite swen sante.

Dis pwoje ki aktyelman ankou oswa fini epi ki chwazi atravé yon pwosesis konpetitif, se
kle pou fe avanse angajman Inisyativ Brooklyn Vital la pou kreye 4,000 kay abodab nan
Brooklyn Santral, ki enkopore sévis sosyal, medikal, ak kominote; opotinite lwazi ak
edikasyon; lojman familyal; ak apatman ki bay sévis sipo.

Apwopo Inisyativ Brooklyn Vital la

Inisyativ Brooklyn Vital la te lanse nan pandan prentan 2017 pou adrese seri disparite
yo ki afekte rezidan Brooklyn yo epi pou kreye yon nouvo model pou devlopman ak
byennet kominoté nan kominote ki pi vilnerab nan Brooklyn yo. Chak manm Asanble a
ki nan Brooklyn Santral te konvoke yon Konsey Konsiltatif Kominote (Community
Advisory Council) ki gen ladann deé lide kominoté, ekspe lokal, defanse, ak lot akte
konséne nan kominote a pou konsidere bezwen ak opotinite inik nan distri pa yo epi
pote solisyon alontem. Senate Eta a ki reprezante kék pati nan Brooklyn Santral la yo te
angaje aktivman nan pwosesis la tou. Yon total 25 reyinyon kominote te mete ansanm
preske 100 akte kominoté konsene kle. Yo te pibliye RFP pou dis sit yo an 2018 ak
2019, ak patne devlopman yo te chwazi jiska 2020. Senk pwoje deja komanse
konstriksyon, ak res pwoje yo ak faz yo k ap komanse pandan kek ane kap vini yo.

